
MAHALLIY GASTRANOMIK 
TURIZMNI RIVOJLANTIRISHDA 

NAZARIY ASOSLAR

Sultonov B. A. 
Toshkent	davlat	iqtisodiyot	universiteti	Samarqand	filiali	assistenti

Annotatsiya: Gastranomik turizmni rivojlantirishda har bir hududning mahalliy oziq-ovqat mahsulotlari katta ahamiyat 
kasb etadi. Shu sababli, ushbu maqolada turistlarning oziq-ovqat bilan bog‘liq xususiyatlari va mahalliy gastronomiyaning 
mahalliy	hamjamiyat	uchun	ham,	dunyo	miqyosida	ham	turistlarga	keltiradigan	naflari	muhokama	qilinadi.	Bundan	tash-
qari, gastranomiya turizmi orqali olinadigan natijalar hamda bu borada amalga oshirish lozim bo‘lgan ishlar borasida 
xulosa	va	takliflar	keltirib	o‘tilgan.

Kalit so‘zlar: gastranomiya, mahalliy gastronomiyaning afzalliklari, oziq-ovqatning individual xususiyatlari, belgilangan 
joyda mahalliy gastronomiya.

Abstract: Local food products of each region are of great importance in the development of gastronomic tourism. There-
fore,	this	article	discusses	the	food-related	characteristics	of	tourists	and	the	benefits	of	 local	gastronomy	to	the	local	
community and to tourists globally. In addition, the conclusions and suggestions regarding the results obtained through 
gastronomy tourism and the work to be carried out in this regard are given.

Key words: gastronomy, advantages of local gastronomy, individual characteristics of food, local gastronomy in a desig-
nated place.

Аннотация:	Местные	продукты	питания	каждого	региона	имеют	большое	значение	в	развитии	гастрономического	
туризма.	Поэтому	в	этой	статье	обсуждаются	особенности	питания	туристов	и	преимущества	местной	 гастро-
номии	для	местного	сообщества	и	туристов	во	всем	мире.	Кроме	того,	даются	выводы	и	предложения	относи-
тельно	результатов,	полученных	благодаря	гастрономическому	туризму,	и	работы,	которую	предстоит	провести	в	
этом	направлении.

Ключевые	 слова:	 гастрономия,	 преимущества	 местной	 гастрономии,	 индивидуальные	 особенности	 питания,	
местная	гастрономия	в	отведенном	месте.

K I R I S H
Oziq-ovqat va ovqatlanish inson kundalik hayotining ajralmas qismi hisoblanadi. Oziq-ovqat va ovqatla-

nish turizmi ijtimoiy-madaniy va turistik jihatlarning aralashmasini ifodalovchi turistik yo‘nalishlari sifatida turizm 
taklifining	muhim	qismini	tashkil	qiladi.	Har	bir	sayyoh,	oziq-ovqatga	bo‘lgan	ehtiyojini	qondirish	uchun	biologik	
ehtiyojga ega, ammo buni amalga oshirish usuli nafaqat turistik joyning oshxonasi va mehmondo‘stligining ijti-
moiy-madaniy xususiyatlari, balki turistik joyning ijtimoiy-madaniy xususiyatlariga ham kuchli bog‘langan. 

Bugungi kunda mahalliy supermarketda insonlar dunyoning istalgan nuqtasida ishlab chiqarilgan mahsu-
lotni xarid qilishi mumkin.

Ushbu maqolada gastronomik turizmini afzalliklari va kamchiliklarini uni tabiatni saqlash vositasi nuqtayi 
nazardan va milliy gastronomik mahsulotlar iste’molini kengaytirish qilish orqali gastronomik turizmini yanada 
rivojlantirish kabi faraz va mulohazalar tahlil qilinadi. 

M A V Z U G A  O I D  A D B I Y O T L A R  T A H L I L I
“Gastronomik turizmi” tushunchasi birinchi marta 1998-yilda AQShning Ogayo shtati, Bouling Grin Steyt 

universiteti milliy madaniyat kafedrasi professori Lyusi Long tomonidan kiritilgan. Odamlar turli madaniyatlarni 
oziq-ovqat madaniyati orqali qanday qabul qilishlari haqidagi g‘oyasini ifodalash uchun u shunday deydi: “Men 
pazandachilik turizmini insonlarning yangi taomlarni ta’tib ko‘rishda ishtirok etish, shu jumladan, iste’mol qilish, 

tayyorlash	va	taqdim	etishi	deb	ta’riflayman”1. Ushbu ta’rif shaxsning turistik tajribani o‘zlashtirish jarayonining 
faol ishtirokchisi sifatida muhimligini ta’kidlaydi, chunki oziq-ovqat, bu umumiy tajribaning bir qismi sifatida unda 
estetik reaksiyani keltirib chiqaradi.

T A D Q I Q O T  M E T O D O L O G I YA S I
Mahalliy gastranomiyani rivojlantirish orqali iqtisodiy samaradorlikni oshirishni o‘rganish jarayonida biz 

mantiqiy tahlil, analiz va sintez usullaridan foydalandik. Chunki ilmiy izlanish sifat va miqdor ko‘rsatkichlarni 
to‘plash, Tabiiy maskanni o‘rganish, tashrif buyuruvchilar tomonidan to‘ldiriladigan so‘rovnoma tuzish va ma’lu-
motlarni tahlil qilishga asoslangan.

T A H L I L  V A  N A T I J A L A R
Gastronomik turizm – bu mamlakat bilan uning gastronomiyasi, mahalliy oshxonasi va pazandalik 

mahorat darslari orqali tanishish uchun sayohat va gastronomik turlardir2. Gastronomik turizm, yoki oshxona 
turizmi, turizmning asosiy turlaridan biri bo‘lib, asosiy maqsadi, sayyohlarning ma’lum bir mamlakatga, sayohat 
qilishi asnosida, o‘sha davlatning milliy oshxonasi va ovqatlanish madaniyati bilan ham, yaqindan tanishishidir. 
Gastronomik sayyoh, birinchi navbatda, madaniyatning ajralmas qismi hisoblangan, milliy va an’anaviy taom- 
larni, tayyorlash jarayoni, dasturxonga tortish usullari, ovqatlanish tartibi va pozitsiyalarini, ko‘rish va bilish baro-
barida, sayohat qilayotgan davlatining, tarixini, iqtisodiyotini, davlat siyosati hamda mahalliy aholining e’tiqod-
larini o‘rganadi

O‘zbekiston – gastronomik turizm uchun eng mos va maqbul mamlakatdir. O‘zbek milliy oshxonasi, shub-
hasiz, sharqning rang-barang va eng boylaridan biri hisoblanadi. Ayrim o‘zbek taomlari bir necha asrlik tarixga 
ega. O‘zbekiston bo‘ylab gastronomik sayohat, mamlakatning istalgan hududida bo‘lsin, yangi hissiyotlar va 
taassurotlar qoldiradi. Xuddi shuningdek, har qanday ekoturizm faoliyati odatda tabiiy hududlarda bo‘lib, bunda 
nafaqat tabiiy hududlarni, balki etnoturistik potensialni ruyobga chiqaruvchi mahalliy madaniyatni saqlash yoki 
rivojlanishiga hissa qo‘shishi, natijada sayohatchilar uchun qo‘shimcha qiymat yaratib, tarmoq daromadini 
oshirishga xizmat qilishi kerak. Bunday tadbirlar ushbu hududda ham, mahalliy hamjamiyatda madaniy xil-
ma-xillikni qadrlashga yordam beradi. Shunday qilib, amalga oshirilayotgan tadbirlar mahalliy hamjamiyatlarning 
iqtisodiy va ijtimoiy rivojlanishini yaxshilash orqali ularning farovonligini oshirishdan iborat. Birlashgan Millatlar 
Tashkilotining Oziq-ovqat va qishloq xo‘jaligi tashkiloti (FAO) tomonidan sanab o‘tilgan ekoturizmning o‘lchov- 
laridan biri ekoturizmning iqtisodiy o‘lchovidir. Ushbu yo‘nalishda ekoturizm bilan bog‘liq faoliyat ko‘pincha 
mahsulot va xizmatlar sohalarida bo‘lib, ular hudud menejerlaridan tortib to mahalliy jamoalarga qadar turli 
manfaatdor tomonlarni jalb qiladi. Taklif etilayotgan mahsulotlar va xizmatlar orasida oziq-ovqat va ichimliklar, 
garchi asosiy mahsulot hisoblanmasada, muhim ahamiyat kasb etadi. Ushbu tadqiqot milliy bog‘larda, tabiat 
maskanlarida va boshqa har qanday qo‘riqlanadigan hududlarda ro‘y beradigan mahalliy gastranomiya va oziq-
ovqat iste’mol qilishga bag‘ishlangan.

Iste’molchilar orasida oziq-ovqat bilan bog‘liq shaxsiy xususiyatlar mavjudligiga qaramay, mahalliy taom 
turistlar tajribasi sifatining eng muhim jihatiga aylanishi mumkin. Tashrifning asosiy yoki qisman sababi gas-
tronomik marshrutlarni ta’minlash hamda ko‘paytirishdir, bu esa nafaqat sayyohlarga, balki mahalliy aholiga 
ham foyda keltiradi. So‘nggi yillarda olib borilgan tadqiqotlar shuni ko‘rsatdiki, tashrif buyuradigan joyning atrof-
muhit	sifati	bilan	bir	qatorda,	yaxshi	mahalliy	taomi	ham	sayyohlarning	kayfiyatlariga	va	tajribalariga	ta’sir	qiladi.	
Turist sayohat qiladigan joyni tanlayotganda ko‘p jihatlarni hisobga oladi, ular orasida mahalliy oziq-ovqat turla-
rining bo‘lishi ham hozirgi kunda ko‘p kuzatilmoqda. Garchi bu asosiy motivatsiya bo‘lmasligi mumkin, ammo u 
tashrif buyurish uchun qisman motivatsiya sifatida muhim rol o‘ynaydi. Mahalliy oziq-ovqat nafaqat ovqatlanish 
uchun xizmat qiladi, balki gastronomik marshrut orqali sayyohlar mahalliy hamjamiyat va uning madaniyatini 
tushunishlari uchun vosita bo‘lib xizmat qiladi. Mahalliy oziq-ovqat iste’mol qilishning afzalligi shundaki, u kichik 
tomorqa xo‘jaliklarini saqlashga va qishloq jamoalarini qo‘llab-quvvatlashga yordam beradi, chunki sarf qilin- 
gan	mablag‘	mahalliy	jamoada	(mahalliy	aholida)	qoladi.	Shuningdek,	u	oziq-ovqat	uchun	sarflanadigan	safar	
kilometrlarini	kamaytiradi,	shu	bilan	qazilma	yoqilg‘i	sarfini	va	havo	ifloslanishini	kamaytiradi.	Buning	evaziga	
xaridorlarga iste’mol qilish uchun ekologik toza oziq-ovqat tanlash va ushbu mahsulotlarini ishlab chiqarishni 
yo‘lga qo‘ygan odamlar bilan suhbatlashish orqali gastronomik mahsulotlarni tayyorlash jarayoni bilan yax-
shiroq tanishish hamda uni sotib olishga ishtiyoqning uyg‘onishi mahalliy ishlab chiqaruvchilarga qo‘shimcha 
daromad keltiradi.

Ko‘rinib turibdiki, mahalliy sharoitda ishlab chiqariladigan va belgilangan joyda ishlab chiqariladigan oziq-
ovqat va ichimliklar nafaqat mahalliy iqtisodiyotga, balki mahalliy madaniyatga va turistik yo‘nalishlarning 

1 Lucy, L. (2015). Culinary tourism: a folkloristic perspective on eating and otherness. In Long, L. (ed.) Food and Folklore Reader. 
London: Bloomsbury.

2 https://fayllar.org/14-mavzu-gastronomiya-turizmini-rivojlantirish-istiqbollari.html?page=3

ekologik barqarorligini ta’minlashga ta’sir ko‘rsatishi mumkin. Bu o‘z navbatida mezbonlarga ham, mehmon-
larga ham foyda keltiradi3 (Sims, 2009). Quyidagi jadvalda sayyohlik joylarida mahalliy oziq-ovqatning foydasi 
bilan bog‘liq bo‘lgan oldingi tadqiqotlar namunalari tahlili keltirilgan.

1-jadval: Ekoturizm va mahalliy gastranomiyani uyg‘unlashtirish borasidagi olimlar fikr va mulohazalari

№ Mualliflar Fikrlar

1. Adeyinka-Ojo va Khoo-
Lattimore (2013)

Malayziyaning Sarvak shahrida sekin ovqatlanish uchun turizm tashkilotchilari 
tomonidan maxsus ovqat turlari joriy qilingan

2. Pratt (2013)
Fidji orolida mahalliy oziq-ovqatlarni yetishtirish nafaqat oziq-ovqat mahsulotlarini 
uzoqligini minimallashtiradi, shu bilan birga, mahalliy iqtisodiyotning oqishini kamaytirish 
va sifatli oziq-ovqat an’analarini saqlab qoladi.

3 Hjalager va Johansen 
(2012)

Oziq-ovqat mahsulotlarini ishlab chiqarish bilan bog‘liq ekologik va iqtisodiy barqarorlik, 
qo‘riqlanadigan hududda xizmat ko‘rsatish iqtisodiy imkoniyatlarni anglatadi va ajoyib 
oziq-ovqat mahsulotlarini ishlab chiqarish va xizmat ko‘rsatish sifatini ta’minlash, bu esa 
ajoyib oziq-ovqat tajribasiga olib keladi

4. Everett va Slocum 
(2013)

AQSh hukumati tomonidan mahalliy barqarorlikni qo‘llab-quvvatlash uchun sayyohlarga 
mahalliy oziq-ovqat mahsulotlarni sotishni joriy qilishi orqali an’anaviy tarmoqlarni, ish 
joylarni	rivojlantirish,	qishloq	xo‘jaligini	diversifikatsiyalsh	va	ijtimoiy	rag‘batlantirishga	
olib keldi.

5. Sims (2009) Yangi sayyohlarni o‘ziga jalb etadigan ajoyib mahalliy taomlarni targ‘ib qilish. Sayyohlar 
an’anviy dehqonchilik usullari bilan keng tanishishlariga imkon yaratish.

6. Choo va Tazim (2009)
Mahalliy fermalarni o‘rganishdagi dastlabki tadqiqotlar sayyohlik amaliyoti va atrof-
muhit hamda mahalliy hamjamiyat uchun barqaror ekoturizm prinsipi o‘rtasida aniq 
o‘xshashliklarni ko‘rsatmoqda.

7. Telfar va Vall (1996)
Turizm sohasi tomonidan mahalliy oziq-ovqat mahsulotlarini iste’mol qilishni 
rag‘batlantirish mahalliy iqtisodiy aloqalar va turizm yo‘nalishi o‘rtasidagi simbioz 
yo‘nalishidagi ziddiyatni kamaytirishi mumkin.

*Mualliflar	tomonidan	umumlashtirilgan.

Yuqoridagi jadvalda bir qator olimlar tomonidan shu sohada amalga oshirilgan ishlardan olingan xulosalar- 
ning umumlashgan jamlanmasini ko‘rishingiz mumkin. Bu xulosalar ham ekoturizmni rivojlantirishda mahaliy 
oziq-ovqat strategiyalari qanchalik muhim ekanligini ko‘rsatadi. 

O‘zbekiston aholisi o‘rtasida amalga oshirilgan so‘rovlar natijasi shuni ko‘rsatadiki 100 ta o‘tkazilgan 
so‘rovnomaning 70% da boshqa davlatlar oziq-ovqat mahsulotlarini iste’moliga hamda uni yetishtirish jarayo-
niga bo‘lgan qiziqishni ko‘rishimiz mumkin.

COVID-19 butun dunyoda global muammoga aylandi. Pandemiya global miqyosda qator ijtimoiy-iqtisodiy 
qiyinchiliklarni keltirib chiqardi, sport va madaniy tadbirlar keyinga qoldirilishi yoki bekor qilinishiga sababchi 
bo‘ldi, dori-darmon, elektronika mollari hamda oziq-ovqat mahsulotlari yetishmovchiligi yuzaga kelishi haqida 
xavotirlarga sabab bo‘ldi. Kasallik tarqalishi oldini olish maqsadida sayohat qilishni cheklash, karantin, 
komendantlik soati, tadbirlarni keyinga qoldirish va bekor qilish hamda muassasalarni yopish kabi choralar 
ko‘rildi. Budan ko‘rinadiki ekoturistik sayohatlar ham cheklandi. Ammo bu ekoturizm uchun juda kata talofat 
ko‘rsatdi deb ayta olmaymiz. Sababi hozirgi kunda ayrim sohalarning ishlash jarayoniga qo‘yilgan cheklovlar, 
insonlarning o‘zini o‘zi izolatsiyaga olishi butun dunyoda tabiiy muhitning jonlanishiga olib keldi bu esa ekotu- 
ristik manzillarning yanada rivojlanishini keltirib chiqardi. Shunday holatda ekoturistik manzillarni qayta tiklash 
uchun	sarflanadigan	xarajatlar	kamayganligini	kuzatishimiz	mumkin.

X U L O S A  V A  T A K L I F L A R
O‘zbek palovi YUNESKOning ro‘yxatidan joy olgani, 2018-yili “O‘zbegim” milliy qadriyatlar festivalida  

8 tonnalik o‘zbek palovining Ginnesning rekordlar kitobiga kiritilishi ham millionlab odamlarning O‘zbekis-
tonga sayohat qilish va taomlarga bo‘lgan qiziqishini oshirdi. Jahon miqyosida “Gastronomik turizm” yo‘nalishi 
bo‘yicha bo‘lib o‘tgan ovoz berish jarayonida jami ovozlarning 34 % O‘zbekistonga berildi, Italiya – 21 % ovoz 

3 Sims R (2009) Food, place and authenticity: local food and the sustainable tourism experience. Journal of Sustainable Tourism 
17(3):321-336. doi: 10.1080/09669580802359293.

jamlab ikkinchi o‘rinni egalladi, Ozarbayjon 17% ovoz bilan uchinchi o‘rinni, Fransiya 13 % ovoz bilan to‘rtinchi 
pog‘onani zabt etdi. Yuqoridagi raqamlardan ko‘rinib turibdiki, O‘zbekiston o‘z raqiblaridan bir necha barobar 
o‘zib ketgan. Ikkinchidan aynan Rossiyada O‘zbekiston gastronomik sayyohlik yo‘nalishi sifatida yuqori qadrla-
nadi. Bulardan kelib chiqib bu ikki sayyohlik yo‘nalishini birlashtirish orqali katta iqtisodiy samaradorlikka eri- 
shishimiz mumkin.

Olib	borilgan	online	so‘rovnoma	umumlashtirilib	tahlil	qilingandan	so‘ng	quyidagi	xulosa	va	takliflar	ishlab	
chiqildi. Bu sohalarning birlashishidan kutiladigan natijalar:

■ Milliy taomlarning qaytadan tiklanishi; 

■ Aholi bandligini oshirish;

Olib	borilgan	ilmiy	izlanishlar	natijasida	quyidagi	ilmiy	takliflar	ishlab	chiqildi:

■ Samarqand viloyatida gastronomik turizm obyektlari xaritasini ishlab chiqish lozim. 

■ Yaratilgan xaritalar yordamida restaranlar manzillari mobil ilovasini yaratish va bu orqali tashrif buyuru-
vchilar uchun qulaylik yaratish.

■ Mobil ilovaga har bir ekoturizm restaranlar imkoniyat darajasida holati bo‘yicha ma’lumotlarni ham 
kiritish. 

■ Restoranlarda menyular ingiliz tilida ham bo‘lishi kerak.

2. Clement Allam Tisdell “Ekoturizmning iqtisodiy jihatlari: yovvoyi tabiatga asoslangan turizm va uning tabiatga qo‘shgan 

hissasi” maqola Shrilanka qishloq xo‘jaligi jurnali. –2003, avgust. 
3. Sims R (2009) Food, place and authenticity: local food and the sustainable tourism experience. Journal of Sustainable 

Tourism 17(3):321-336. doi: 10.1080/09669580802359293
4. Ceballos-Lascurain H (1996) Tourism, ecotourism and protected areas. IUCN: Gland, Switzerland.

